
vii

Prakata 
Wanita telah melakarkan sejarahnya yang tersendiri sejak penciptaan 
Hawa lagi. Mereka meninggalkan sejarahnya sebagai pengajaran dan 
teladan kepada generasinya untuk melihat betapa peri pentingnya 
peranan dan kedudukan mereka dalam membawa jatuh bangunnya 
sesebuah masyarakat mahupun negara. Sejajar itu, isu wanita sering 
menjadi agenda utama dalam sebarang aspek pembangunan sesebuah 
negara. Buku ‘Wanita Dalam Sorotan Sejarah Tanah Air” memaparkan 
pelbagai sosok penglibatan wanita mengenai penglibatan mereka 
secara langsung mahupun tidak langsung dalam mewarnai sejarah 
tanah air. Menelusuri tema utama buku ini, para penulis telah 
membuktikan bahawa wanita sejak zaman kolonial lagi telah 
memberikan sumbangan kepada pembangunan negara sehinggalah 
selepas negara mencapai kemerdekaan. Mereka bukanlah kaum yang 
lemah sebaliknya lebih kental dalam mengharungi cabaran kehidupan 
dalam serba kekurangan dan prasangka masyarakat. 

Pelbagai hierarki dan kelas wanita dalam struktur masyarakat telah 
dibincangkan dalam buku ini. Ini merentasi golongan wanita 
dari status sosial yang tinggi dalam masyarakat hinggalah kepada 
golongan wanita marhaen. Perbincangan yang merentas zaman juga 
dapat menunjukkan kepada pembaca arus perubahan yang telah 
mengangkat darjat dan hak wanita. Bermula dengan zaman kolonial 
yang kurang memberikan penekanan kepada pendidikan wanita 
sehinggalah kepada zaman selepas merdeka yang menampakkan 
peningkatan jumlah wanita yang berjaya. Wanita yang digambarkan 
sebagai lemah lembut yang hanya layak menjadi suri di rumah 
merubah persepsi masyarakat apabila tiba masanya, mereka turut 
menggalas senjata untuk menentang siapa saja yang menjadi musuh 
kepada ideologi perjuangan mereka atas paksi nasionalisme. Sebagai 
negara yang merdeka, penglibatan wanita dalam pembangunan negara 
semakin dirasai. Wanita tidak boleh dipinggirkan lagi oleh negara 
seperti sebelum merdeka. Oleh itu, kesedaran untuk memartabatkan 
kedudukan wanita semakin kencang selepas merdeka. Pertubuhan 

wanita mula memperjuangkan nasib wanita untuk diketengahkan 
kepada kerajaan di samping melaksanakan pelbagai kegiatan sukarela 
untuk membantu wanita yang memerlukan. Usaha-usaha ini berjaya 
memberi kesedaran kepada pembuat dasar untuk membantu golongan 
wanita agar mereka tidak tercicir daripada arus pembangunan dan 
pemodenan selepas negara merdeka. 

Buku ini merupakan himpunan-himpunan karya yang memuatkan 
tema utama wanita terutama dalam sosial yang dihasilkan melalui 
pendekatan disiplin sejarah. Karya ini seharusnya dibaca bukan saja 
oleh pengkaji sejarah wanita tetapi juga oleh semua golongan untuk 
mengikuti perkembangan wanita dari zaman ke zaman. Oleh itu, 
pembaca akan dapat memahami kedudukan dan kemajuan yang 
dicapai oleh golongan wanita Tanah Air.

WANITA DALAM SOROTAN SEJARAH TANAH AIR.indd   8WANITA DALAM SOROTAN SEJARAH TANAH AIR.indd   8 23/12/2020   9:31:32 AM23/12/2020   9:31:32 AM



1

Martabat dan Kedudukan 
Wanita dalam Sejarah 
Tanah Air
Azlizan Mat Enh 
Zubaidah VP Hamzah 
Ku Boon Dar

Buku  “Wanita Dalam Sorotan Sejarah Tanah Air” merupakan 
sebuah buku yang mengutarakan tema-tema utama wanita yang 
telah dilakarkan dalam sejarah. Buku ini mempunyai sepuluh buah 
bab hasil karya sejarawan IPTA yang menggarapkan hasil penulisan 
mereka dengan memberi penekanan kepada sumber pertama sebagai 
bahan rujukan karya masing-masing. Bab satu merupakan bab 
pendahuluan yang menjelaskan intipati setiap bab dalam buku ini 
yang dirumuskan daripada pelbagai tema dan aspek wanita yang 
dibincangkan oleh para penulis sebagai wadah kepada pembaca. 
Bab ini sebagai panduan supaya para pembaca dapat memahami 
perbincangan, idea dan kupasan sesebuah bab. 

Hak dan kedudukan wanita dalam status sosial semakin diberi 
perhatian dan telah mengecilkan jurang pemisah antara lelaki dan 
wanita. Walaubagaimanapun, jurang pemisah yang terbina dari 
sistem yang dibentuk oleh masyarakat Melayu tradisi masih tidak 
dapat membawa banyak perubahan kepada wanita walaupun selepas 
campur tangan British. Faktor pemisah antara lelaki dan wanita 
tetap jelas kelihatan terutama dalam aspek keperluan sosio ekonomi. 
Menelusuri penulisan bab kedua ‘Isu-isu Sosial Wanita Tanah 
Melayu Era Kolonial’ mengenal pasti isu-isu berkaitan permasalahan 
yang berlaku terhadap golongan wanita yang ada di Tanah Melayu 
terutama berkaitan aspek sosial dan ekonomi. Melalui  analisis ke atas 
sumber-sumber, pembaca dapat memahami masalah-masalah yang 
dihadapi oleh golongan wanita ketika itu dan kelangsungan hidup 
golongan ini dalam masyarakat.

Dalam mengangkat hak dan kedudukan wanita, pendidikan 
merupakan aspek yang penting dalam memartabatkan kedudukan 
wanita. Oleh yang demikian, bab ketiga, memfokuskan peranan dan 

1

WANITA DALAM SOROTAN SEJARAH TANAH AIR.indd   1WANITA DALAM SOROTAN SEJARAH TANAH AIR.indd   1 23/12/2020   9:31:32 AM23/12/2020   9:31:32 AM



7

Isu-isu Sosial Wanita 
Tanah Melayu Era 
Kolonial
Siti Norhazanaton Jaafar 
Zubaidah VP Hamzah

Pengenalan

Transisi perubahan sejarah wanita di Malaysia dapat dilihat dalam 
beberapa bentuk yang menarik. Masyarakat Melayu tradisi telah 
mewujudkan satu bentuk pemisah yang kuat antara golongan atasan 
dengan golongan bawahan malah antara lelaki dan wanita. Selepas 
campur tangan British dalam sistem tradisi Melayu lama, faktor 
pemisah ini masih jelas kelihatan terutama dalam aspek keperluan 
sosioekonomi. Walaupun peranan golongan wanita semakin 
berkembang sedikit demi sedikit seiring dengan perkembangan 
ekonomi British di Tanah Melayu ketika itu, namun pelbagai bentuk 
masalah dan persepsi negatif masih kekal sebagai satu bentuk pemisah 
dalam senario masyarakat. Persepsi yang kurang baik ini membawa 
kepada satu bentuk mentaliti bahawa tiada keperluan yang perlu 
diberi perhatian terhadap apa yang sedang berlaku dalam kehidupan 
seharian seseorang wanita dan anak-anak gadis ketika itu. Malah 
tanpa sebarang bentuk pencegahan telah membawa kepada satu 
bentuk masalah yang besar dan memberi impak terhadap keadaan 
sosioekonomi Tanah Melayu hingga memaksa pihak British untuk 
mula mengambil perhatian dengan beberapa langkah yang telah 
direncanakan. 

Pada awal penjajahan British di Tanah Melayu, wanita Melayu masih 
kuat berperanan di dalam menguruskan hal ehwal rumah tangga. 
Para ibu bapa menjaga anak gadis mereka dengan penuh aturan sosial 
yang sangat ketat terutama di dalam aspek pergaulan antara lelaki dan 
wanita. Keadaan ini mewujudkan satu mentaliti bahawa anak gadis 
hanya perlu bersedia untuk mendirikan rumah tangga tanpa perlu 
bersaing dengan kanak-kanak lelaki lain untuk menerima pendidikan 
dan memainkan peranan dalam kehidupan seharian masyarakat. Bagi 

2

43

3 Peranan dan Strategi 
Masyarakat Melayu 
dalam Memajukan 
Pendidikan Wanita di 
Negeri-Negeri Melayu 
Bersekutu, 1896-1941
Muhammad Ridzuan
Arba’iyah Mohd Noor

Pengenalan

Bab ini akan memfokuskan mengenai peranan dan strategi 
masyarakat  Melayu dalam memajukan pendidikan wanita di Negeri-
Negeri Melayu Bersekutu (NNMB) dari tahun 1896 hingga 1941. 
Tahun 1896 dipilih kerana merupakan tarikh penubuhan NNMB 
dan perkembangan awal pendidikan wanita di Negeri-Negeri Selat 
(NNS) dan NNMB, manakala 1941 merupakan era pendudukan 
Jepun dan berakhirnya pentadbiran NNMB. Objektif bab ini adalah 
untuk mengenal pasti peranan yang telah dimainkan oleh masyarakat 
Melayu pelbagai lapisan dalam memajukan pendidikan wanita 
Melayu. Selain itu, objektif seterusnya adalah untuk melihat sejauh 
manakah  strategi yang dilaksanakan oleh mereka telah memberi 
kesan positif kepada pembangunan dan kemajuan pendidikan wanita 
Melayu pada era tersebut. 

Masyarakat Melayu pada zaman silam masih kurang kesedaran 
terhadap  kepentingan pendidikan formal bagi anak-anak perempuan 
berbanding anak lelaki.  Rata-rata ibu bapa lebih cenderung menghantar 
anak-anak lelaki ke sekolah Melayu berbanding anak perempuan.  Ini 
disebabkan mereka beranggapan anak lelaki akan menjadi pemimpin 
dalam rumah tangga dan bertanggungjawab sepenuhnya terhadap 
rumah tangga mereka. Anak lelaki turut menjadi harapan yang tinggi 
oleh ibu bapa untuk membantu dan menambahkan pendapatan 

di Sekolah Vernakular 
Melayu sehingga 
Merdeka
Khairi Ariffin 
Siti Fatimah Nur Ali

Pengenalan

Kurikulum Pendidikan Sekolah Melayu mempunyai banyak 
sumbangan terhadap perkembangan potensi pemikiran dan akademik 
anak-anak orang Melayu pada zaman kolonial British. Secara amnya, 
ramai pengkaji sejarah menyatakan bahawa kurikulum pendidikan 
sekolah Melayu zaman kolonial British adalah pada tahap yang 
sangat merugikan bagi anak-anak Melayu. Ketika kependudukan 
kolonial British, anak-anak orang Melayu telah diperkenalkan 
dengan sistem pendidikan dan persekolahan moden. Pendidikan 
moden yang diperkenalkanmempunyai perbezaaan sebelum 
kedatangan kolonial British di Tanah Melayu iaitu dengan memberi 
tumpuan terhadap pendidikan sekolah agama seperti sekolah 
pondok dan pendidikan agama yang diadakan di masjid. Semenjak 
diperkenal sistem pendidikan sekolah Melayu pada penghujung 
abad ke 19 sehingga merdeka, pendidikan sekolah Melayu yang 
menggunakan bahasa Melayu sebagai bahasa pengantar dalam 
pengajaran dan pembelajarannya terus kekal sehingga Malaysia 
mencapai kemerdekaan pada 31 Ogos 1957. Kurikulum pendidikan 
sekolah Melayu yang diperkenalkan pada dasarnya adalah memberi 
keutamaan terhadap konsep 3’R (Arimethic, Reading & Writing) atau 
3M (Membaca, Menulis & Mengira)1. 

1 Awang Had Salleh, 1974, Pelajaran dan Perguruan Melayu di Malaya Zaman British, 
Kuala Lumpur: Dewan Bahasa Dan Pustaka,hlm. 10.

5 Wanita dalam Sorotan 
Sejarah Borneo Utara 
(1881-1941): Kajian ke 
atas Karayuki-San dan 
Mui Tsai
Maureen De Silva
L.orine Ukor

Pengenalan

Masyarakat Asiatik yang berhijrah sebagai imigran ke Borneo Utara 
semasa era pentadbiran Syarikat Borneo Utara British (SBUB) yakni 
dari tahun 1881 hingga 1941 merupakan masyarakat yang telah 
memainkan peranan penting dalam perkembangan sejarah wilayah 
jajahan British ini. Masyarakat Asiatik ini terdiri daripada imigran 
dari China, Jepun dan kepulauan Indonesia. Kebanyakan imigran 
yang datang terdiri daripada golongan lelaki namun tidak dapat 
dinafikan wanita turut memainkan peranan penting dan menempah 
nama dalam perkembangan sejarah Borneo Utara. 

Wanita Asiatik sememangnya telah mewarnai landskap sejarah awal 
Borneo Utara dan ini telah dimanifestasikan melalui peranan mereka 
yang pelbagai seperti peneroka, isteri kepada pegawai dan pemodal, 
buruh dan jururawat. Namun terdapat dua kumpulan wanita Asiatik 
yang telah melalui pengalaman sejarah yang jarang diberi perhatian 
secara ilmiah dan terperinci yakni gadis Cina yang menjadi pembantu 
rumah atau orang gaji yang dilabel sebagai Mui Tsai dan pelacur 
Jepun yang dikenali sebagai Karayuki-san. Kedua-dua golongan 
wanita ini merupakan golongan yang telah diekploitasi dan menjadi 
mangsa kepada situasi sejak mereka berada di negara mereka sendiri 
sehinggalah mereka mengharungi kehidupan di Borneo Utara. Oleh 
itu, objektif penulisan ini  adalah  untuk memahami latar belakang 
Mui Tsai dan Karayuki-san, serta faktor yang menyebabkan mereka 
terlibat dalam bidang kerja ini di samping.membincangkan  meneliti 
cabaran-cabaran yang dihadapi oleh mereka. Oleh itu, satu latar 

Penulis Wanita Cina 
di Tanah Melayu dari 
1920-an Hingga 1970-an: 
Satu Sorotan Sejarah
Ku Boon Dar

Pengenalan

Dewasa ini, kajian sejarah masyarakat Cina di Malaysia masih 
cenderung tertumpu kepada aspek politik, ekonomi, dan sosial 
khususnya berkaitan pertubuhan sosial, pemimpin politik, kaum 
buruh, dan petani. Para pengkaji khususnya ahli sejarah masih 
kurang memanfaatkan karya sastera sebagai sumber informasi dan 
dokumen budaya untuk melakar sejarah budaya masyarakat Cina. 
Hakikatnya, pengkaji masih mementingkan sumber-sumber seperti 
dokumen rasmi, rekod awam, dan laporan berita. Lantaran itu, 
ahli sejarah telah mengabaikan karya-karya sastera yang sebenarnya 
mempunyai ‘sifat realiti’ yang bernilai dan menyakinkan untuk kajian 
seperti weltanschauung (pandangan dunia), mikrokosme (tubuh 
manusia) dan penulis sastera khususnya dan pemikiran masyarakat 
Cina amnya.1 Pandangan yang dilontarkan oleh Yow Cheun Hoe 
tersebut sememangnya perlu diberi satu penilaian yang sewajarnya 
oleh kalangan pengkaji sejarah kerana sumber kajian dalam penulisan 
sejarah perlu diterokai dan dipelbagaikan dengan pendekatan-
pendekatan yang baru lagi menyegarkan.2 

1 Yow Cheun Hoe. Antara China dengan Tanah Tempatan: Satu Kajian Pemikiran 
Dwipusat di kalangan Penulis Cina di Tanah Melayu, 1919-1957. Pulau Pinang: 
Penerbit Universiti Sains Malaysia, 2011, hlm. 5.

2 Yow Cheun Hoe berpendapat bahawa Claudine Salmon dan Tan Pek Leng pernah 
menyentuh dan mengkaji sastera bahasa Cina di Tanah Melayu dari perspektif sejarah, 
namun kedua-dua kajian mereka lebih merupakan tinjauan percubaan yang hanya 
menawarkan beberapa garis panduan yang boleh diikuti dan perlu diperkembangkan 
lagi. Sila lihat Claudine Salmon. Post war fiction in Chinese as a mirror of political, 
social and cultural changes in Southeast Asia. Tan Pek Leng dalam Malayan  Chinese 
Literature as a Historical Source: Some Preliminary Thoughts.

6

Aktivisme Buruh 
Wanita dan Kesedaran 
Nasionalisme di Tanah 
Melayu, 1900 - 1955
Ruhana Padzil

Pengenalan

Bab ini membincangkan penglibatan dan sumbangan buruh 
wanita dalam pergerakan buruh di Tanah Melayu. Naratif ini 
penting diketengahkan keranan peranan dan sumbangan mereka 
jarang dikupas dan dianalisis dalam kajian sejarah tanah air.1  Bab 
ini juga membincangkan latar belakang penglibatan buruh wanita 
dalam sektor ekonomi di Tanah Melayu. Kebanyakan wanita yang 
terlibat dalam aktivisme buruh adalah wanita berbangsa Cina dan 
India. Objektif utama mereka menyertai perjuangan buruh ini 
ialah untuk memperbaiki taraf hidup buruh, menentang kezaliman 
dan diskriminasi terhadap buruh di Tanah Melayu. Kemuncak 
kepada penglibatan dan aktivisme buruh wanita di Tanah Melayu 
ini akhirnya menyumbang kepada kesedaran nasionalisme sehingga 
berjaya menjejaskan pentadbiran British di Tanah Melayu.2 Mereka 
juga berjaya mengetengahkan isu diskriminasi buruh, isu ketagihan 
candu, ketagihan arak dan isu gangguan seksual terhadap buruh 
ketika itu.3

1 Cecilia Ng, Maznah Mohamad & tan beng hui. (2006). Feminism and the Women’s 
Movement in Malaysia: An unsung ®evolution, London: Routledge, hlm.3.

2 C. Gamba (1962). The Origins of Trade Unionism in Malaya: A Study in Colonial Labour 
Unrest, Singapore: Donald Moore, hlm. 1-7.

3 Selangor Secretariat, G114/1931. 1931. Petition for police protection from molestations of 
women by coolies. 

7

Shamsiah Fakeh: 
daripada Baju Kurung 
ke Seragam Tentera
Sharifah Nursyahidah 
Muhammad Rahimi

Pengenalan

Secara tradisinya, di Malaysia, wanita terikat dengan tanggungjawab 
dalam rumah tangga. Hal ini menyebabkan mereka sukar untuk 
menonjolkan kebolehan diri hingga dianggap sebagai orang tidak 
penting dalam masyarakat. Apatah lagi, apabila konstruk bahawa 
urusan wanita adalah di dapur dan ranjang masih kukuh dalam 
minda masyarakat. Maka mereka tidak ada pilihan selain akur 
menerima bebanan yang diberikan. Namun kedinamikan keadaan 
politik, ekonomi dan sosial negara era pra dan pasca merdeka 
telah mendorong beberapa individu wanita untuk melawan, lalu 
melepaskan diri daripada kongkongan ‘ketuanan lelaki’. Antaranya 
ialah Shamsiah Fakeh, wanita yang sungguh berbeza dan berjiwa non 
konformis. Dinamika yang dimiliki membuatkan beliau ‘bertukar’ 
daripada seorang ibu yang berbaju kurung kepada seorang anggota 
berpakaian seragam tentera yang mempunyai pelbagai dimensi 
ideologi sebagai nasionalis, feminis dan komunis. 

Pengalaman peribadi membuatkan Shamsiah Fakeh banyak 
mempertanyakan hak seorang wanita dalam sebuah bangsa yang 
belum merdeka. Beliau sosok penting wanita Melayu yang memimpin 
gerakan kemerdekaan Tanah Melayu sebagai Ketua Angkatan Wanita 
Sedar (AWAS) dalam Parti Kebangsaan Melayu Malaya (PKMM) dan 
menyertai Rejimen Ke-10 Parti Komunis Malaya (PKM). Anjakan 
wadah perjuangan ini kemudiannya menimbulkan perbahasan 
umum masyarakat dan para intelektual sama ada Shamsiah Fakeh 
ialah seorang nasionalis atau komunis. Hal ini juga yang membuatkan 
beliau istimewa kerana ketika pemimpin-pemimpin wanita yang 
seangkatan dengannya seperti Aishah Ghani dan Sakinah Junid 
memilih menyertai United Malays National Organization (UMNO) 

8

WANITA DALAM SOROTAN SEJARAH TANAH AIR.indd   245WANITA DALAM SOROTAN SEJARAH TANAH AIR.indd   245 23/12/2020   9:31:40 AM23/12/2020   9:31:40 AM



274

Wanita dalam Sorotan Sejarah Tanah Air

Bibliografi

Abdullah C.D. (2005). Memoir Abdullah C.D.: Zaman Pergerakan 
sehingga 1948. Petaling Jaya: Strategic Information and 
Research Development Centre (SIRD).

Abdullah Zakaria. (2010). Komunikasi dan komunisme di Persekutuan 
Tanah Melayu, 1948-1960: Kempen memenangi hati dan 
pemikiran penduduk. Makalah Seminar Sepagi Komunikasi 
dan Komunisme - Ke Arah Memperingati 50 Tahun Tamatnya 
Darurat. Anjuran Jabatan Sejarah, Fakulti Sastera dan Sains 
Sosial. Universiti Malaya, Kuala Lumpur, 10 Mac.

Aishah Haji Abdul Ghani. (1992). Aishah Ghani: Memoir Seorang 
Pejuang. Kuala Lumpur: Dewan Bahasa dan Pustaka.

Aisyah Ab. Rahim. (2012). Shamsiah Fakeh (1924-2008): Kajian 
terhadap perjuangan wanita Islam di Tanah Melayu. Disertasi 
Sarjana.Universiti Malaya, Kuala Lumpur.

Amelia Yuliana Abd Wahab, Wan Hashim Wan Teh, & Abdul Rahman 
Razak Shaik. (2016). Demystifying the rise and downfall of 
communism in Malaysia (1968-1989). International Journal 
of Culture and History 2(4):208-212.

Anderson, B. (1991). Imagined Communities: Reflections on the Origin 
and Spread of Nationalism. Edisi semak. New York: Verso.

Anon. (1947). Malay Woman Leader Urges Wider Nationalist Vision. 
Malaya Tribune, 24 Julai:2. 

Azizah Kassim. (1985). Wanita dan Masyarakat. Kuala Lumpur: 
Utusan Publications & Distributors.

Cheah Boon Kheng. (2002). Malaysia: The Making of a Nation. 
Singapura: Institute of Southeast Asian Studies.

Faezah Kassim. (2017). Perkembangan persatuan tiga kaum utama di 
Tanah Melayu sebelum Perang Dunia Kedua. Jurnal Sultan 
Alauddin Sulaiman Shah 4(1):188-209.

Fatini Yaacob. (1991a). Siapa sebenarnya Shamsiah Fakih?. Dewan 
Masyarakat Februari:15-20.

Fatini Yaacob. (1991b). Pendidikan, perkahwinan dan perceraian 
Shamsiah. Dewan Masyarakat Mac:21-27.

WANITA DALAM SOROTAN SEJARAH TANAH AIR.indd   274WANITA DALAM SOROTAN SEJARAH TANAH AIR.indd   274 23/12/2020   9:31:41 AM23/12/2020   9:31:41 AM



275

Shamsiah Fakeh : daripada Baju Kurung ke Seragam Tentera 

Fatini Yaacob. (1991c). Shamsiah Fakih ke Bagan Serai. Dewan 
Masyarakat April:20-24.

Fatini Yaacob. (1991d). AWAS pimpinan Shamsiah mengatur strategi 
menentang penjajah. Dewan Masyarakat Mei:20-23.

Fatini Yaacob. (1991e). Punca penceraian Shamsiah-Boestamam. 
Dewan Masyarakat Jun:22-23.

Fatini Yaacob. (1991f ). Shamsiah dipengaruhi komunis?. Dewan 
Masyarakat Julai:24-28.

Fatini Yaacob. (1991g). Benarkah Shamsiah wakil komunis?. Dewan 
Masyarakat Ogos:24-30.

Firdaus Haji Abdullah. (1985). Radical Malay Politics: Its Origins 
and Early Development.Petaling Jaya: Pelanduk Publications.

Freedman, J. (2001). Feminism. Buckingham: Open University Press.
Gellner, E. (1983). Nations and Nationalism. New York: Cornell 

University Press.
Hannam, J. (2012.) Feminism. Harlow: Pearson Education.
Hannon, C. & Robert, A. (2016). A successful counterinsurgency: 

The British and the Malayan Emergency. Jackson School 
Journal of International Studies 6(2):17-24.

Helen Ting. (2013). Shamsiah Fakeh and Aishah Ghani in Malaya: 
Nationalists in their own right, feminists ahead of their 
time. Dlm. Blackburn, S. & Helen Ting. (pnyt.). Women 
in Southeast Asian Nationalist Movements, hlm. 147-174. 
Singapura: NUS Press.

Ho Hui Ling. (2015). Gerakan komunis dan PKM: Penelitian 
terhadap usaha komunis mempengaruhi orang Melayu 1920-
1989. MELAYU: Jurnal Antarabangsa Dunia Melayu 8(1):63-
92.

Ho Hui Ling. (2015). Kebangkitan Parti Komunis Malaya (PKM), 
1968-1989: Penelitian terhadap kegiatan komunis di 
Semenanjung Malaysia. JEBAT: Malaysian Journal of History, 
Politics and Strategic Studies 42(1):23-56.

Indriaty Ismail & Mohd Zuhaili. (2012). Karl Marx dan konsep 
perjuangan kelas sosial. International Journal of Islamic 
Thought 1:27-33.

WANITA DALAM SOROTAN SEJARAH TANAH AIR.indd   275WANITA DALAM SOROTAN SEJARAH TANAH AIR.indd   275 23/12/2020   9:31:41 AM23/12/2020   9:31:41 AM



276

Wanita dalam Sorotan Sejarah Tanah Air

Jaggar, A.M. (1983). Feminist Politics and Human Nature. New Jersey: 
Rowman & Allanheld. 

Jayawardena, K. (1986). Feminism and Nationalism in the Third 
World. London: Zed Books.

Kaminski, B. & Soltan, K. (1989). The evolution of communism. 
International Political Science Review 10(4):371-391.

Kedourie, E. (1966). Nationalism. Edisi ke-3. London: Hutchinson 
& Co.

Kohn, H. (1967). The Idea of Nationalism: A Study in Its Origin and 
Background. Edisi ke-2. Ontario: Collier.

Mandel, E. (1974). Ten thesis on the social and economic laws 
governing the society transitional between capitalism and 
socialism. Journal of Socialist Theory 3(1):5-21.

Marx, K. & Engels, F. (1985). The Communist Manifesto. London: 
Penguin Books.

Mahani Musa. (2016). Gerila wanita dalam perjuangan Parti 
Komunis Malaya, 1945-1957. Dlm. Azmi Ariffin & Abdul 
Rahman Haji Ismail. (pnyt.). ‘Di Sebalik Tabir’ Sejarah Politik 
Malaysia 1945-1957. Pulau Pinang: Penerbit USM.

Minogue, K.R. (1967). Nationalism. London: Batsford.
Nelmawarni, Martin Kustati, & Warnis. (2017). Shamsiah Fakeh: 

Perempuan Minang Rantau pejuang Tanah Melayu. Kafa’ah: 
Journal of Gender Studies 7(2):191-208.

Ng, C., Maznah Mohamad & Tan Beng Hui. (2006). Feminism and 
the Women’s Movement in Malaysia: An Unsung (R)evolution. 
Oxon: Routledge. 

Nik Safiah Karim & Rokiah Talib. (2016). Pergerakan Wanita dalam 
Memperjuangkan Hak. Bangi: Penerbit Universiti Kebangsaan 
Malaysia.

Ramlah Adam. (1998). Kemelut Politik Semenanjung Tanah Melayu. 
Kuala Lumpur: Penerbit Universiti Malaya.

Ramlah Adam. (2010). Shamsiah Fakeh: A nationalist or a communist? 
Journal of Administrative Science 7(2):105-123.

Rashila Ramli. (1999). Gender dan Politik: Satu Penelitian Teoritis 
dan Empiris. Dlm. Ghazali Mayudin (pnyt.). Teori Sains 

WANITA DALAM SOROTAN SEJARAH TANAH AIR.indd   276WANITA DALAM SOROTAN SEJARAH TANAH AIR.indd   276 23/12/2020   9:31:42 AM23/12/2020   9:31:42 AM



277

Shamsiah Fakeh : daripada Baju Kurung ke Seragam Tentera 

Politik Pilihan: Aplikasinya dalam Konteks Malaysia, hlm. 41-
64. Bangi: Penerbit Universiti Kebangsaan Malaysia.

Rohana Ariffin. (1999). Feminism in Malaysia: A historical and 
present perspective of women’s struggles in Malaysia. Women’s 
Studies International Forum 23(4):417-423. 

Rustam A. Sani. (2004). Ke Mana Nasionalisme Melayu?. Kuala 
Lumpur: R. Publishing Services.

Sahidan Jaafar. (2007a, Disember). Suara terakhir Shamsiah Fakeh. 
Mastika, 78-85.

Sahidan Jaafar. (2007b, Oktober). Memburu Shamsiah Fakeh!. 
Mastika, 34-43.

Sahidan Jaafar. (2007c, November). Bukan saya yang mengkomuniskan 
Shamsiah Fakeh!. Mastika, 88-95.

Sahidan Jaafar. (2007d, Disember). Suara terakhir Shamsiah Fakeh. 
Mastika, 78-85.

Sargent, L.T. (1987). Contemporary Political Ideologies. Edisi ke-7. 
California: Brooks/Cole Publishing Company.

Sayers, S. (2011). Marx and Alienation. London: Palgrave Macmillan.
Shafie Abd Rahman. (2013). Shamsiah Fakeh: Srikandi Melayu yang 

Dilupakan. Batu Caves: Yamani Angle.
Shamsiah Fakeh. (2004). Memoir Shamsiah Fakeh: Dari AWAS 

ke Rejimen ke-10. Bangi: Penerbit Universiti Kebangsaan 
Malaysia.

Shamsiah Fakeh. (2007). Memoir Shamsiah Fakeh: Dari AWAS ke 
Rejimen ke-10. Petaling Jaya: Strategic Information and 
Research Development Centre (SIRD).

Smith, A.D. (1971). Theories of Nationalism. London: Duckworth.
Suriani Abdullah. (2006). Memoir Suriani Abdullah: Setengah Abad 

dalam Perjuangan. Petaling Jaya: Strategic Information and 
Research Development Centre (SIRD).

Tong, R. 2009. Feminist Thought: A More Comprehensive Introduction. 
Edisi ke-3. Philadelphia: Westview Press.

Wang, Gungwu. (1981). Malayan Nationalism. Dlm. Wang, 
Gungwu. Community and Nation: Essays on Southeast Asia 
and the Chinese, hlm. 201-216. Petaling Jaya: Heinemann 
Asia.

WANITA DALAM SOROTAN SEJARAH TANAH AIR.indd   277WANITA DALAM SOROTAN SEJARAH TANAH AIR.indd   277 23/12/2020   9:31:42 AM23/12/2020   9:31:42 AM



278

Wanita dalam Sorotan Sejarah Tanah Air

Worsley, P. (1982). Marx and Marxism. New York: Tavistock 
Publications & Ellis Horwood Limited.

Zulhilmi Paidi & Rohani Ab Ghani. (2010). Darurat di Tanah 
Melayu: Peristiwa dan pengajaran untuk generasi masa 
kini dalam konteks ketahanan nasional. Prosiding Seminar 
Ketahanan Nasional (SNAR). Anjuran Universiti Utara 
Malaysia. Sintok, Kedah, 13-15 Julai.

WANITA DALAM SOROTAN SEJARAH TANAH AIR.indd   278WANITA DALAM SOROTAN SEJARAH TANAH AIR.indd   278 23/12/2020   9:31:42 AM23/12/2020   9:31:42 AM



279

PERTIWI  dan 
Peranannya dalam 
Membantu  Golongan 
Wanita di Malaysia : 
1967-2000
Azlizan Mat Enh
Nurhayati Kamis

Pengenalan 

Pembangunan adalah sebahagian daripada proses perubahan sosial 
yang menyeluruh atau proses transformasi secara progresif. Dalam 
konteks ini, pembangunan wanita adalah sesuatu yang dilihat 
berkepentingan dalam memastikan pembangunan negara berjalan 
lancar melalui sumbangan wanita dari pelbagai aspek kehidupan 
seperti ekonomi, sosial dan politik. Negara mengikut arus perdana 
telah memperlihatkan kemunculan pertubuhan-pertubuhan wanita 
yang aktif terhadap usaha untuk pembangunan kaum mereka sendiri 
yang kebanyakannya diketepikan hak dan peranannya. Perkembangan 
pertubuhan wanita di Malaysia adalah berkesinambungan daripada 
perkembangan pertubuhan-pertubuhan wanita di Eropah, Amerika 
Utara, Asia dan seterusnya di kawasan negara-negara membangun. 
Kesedaran wanita terhadap hak-hak wanita ini juga dilihat dalam 
konteks yang sama di Malaysia.1 Sifat pertubuhan ini berbentuk 
sukarela dan menjalankan kegiatan yang dibenarkan oleh undang-
undang sesebuah negara serta tidak terikat dengan kerajaan atau 
dikenali di Malaysia sebagai Non Government Organization(NGO). 
Penggunaan NGO digambarkan dalam pelbagai bentuk ungkapan 
mengikut pelbagai negara. Antaranya termasuklah di Amerika 
Syarikat menggunakan ungkapan Private Voluntary Organization 
(PVO) atau Pertubuhan Sukarela Swasta, Non Profit Organization 

1 Zaherawati Zakaria, “Peranan Wanita dalam Politik dan  Pembangunan di Malaysia Satu 
Tinjauan”,  Seminar Politik Malaysia, Universiti Teknologi Mara, 2008, Hlm. 2

9

Sharifah Ismail

Pengenalan

Haji ke Mekah, Rukun Islam yang terakhir merupakan satu 
kewajipan agama yang perlu dilaksanakan oleh setiap umat Islam 
yang mempunyai kemampuan serta memenuhi syarat-syarat yang 
ditetapkan. Bertepatan dengan kepentingan haji terhadap umat Islam, 
ibadah haji telah dilaksanakan oleh komuniti Islam termasuklah 
golongan wanita di negara ini dari zaman berzaman. Pengalaman haji 
jemaah wanita dari negara ini merekodkan bahawa pengerjaan haji ke 
Mekah merupakan suatu rukun agama yang paling mencabar untuk 
dilaksanakan. Pelbagai rintangan dan kesulitan terpaksa dilalui oleh 
para jemaah sebelum, sepanjang atau selepas pelaksanaan ibadah haji.

Walau bagaimanapun, penubuhan Lembaga Tabung Haji Malaysia 
(TH) pada tahun 1963 sebagai organisasi pengurusan haji nasional 
bagi rakyat Malaysia serta perkhidmatan haji komprehensif yang 
dikelolakan oleh organisasi haji tersebut telah menukar pengalaman 
haji jemaah wanita Malaysia. Dari tempoh tersebut, institusi haji 
di Malaysia di bawah pengendalian TH telah melalui satu proses 
transformasi yang memberangsangkan.Fasa ini juga merupakan era 
pemodenan institusi haji di Malaysia di bawah pengurusan TH. 
Perkembangan ini juga bukan sahaja memberi kesan kepada institusi 
haji, institusi keagamaan yang berpengaruh di Malaysia bahkan juga 
mengubah pengalaman haji jemaah wanita di negara ini.

10

